Bolaodi ba Meedi ba SARS bo hapa disebediswa tse fetolelang dikgase tse
kotsi tse seng molaong tsa boleng ba R21-million

Tshwane, 2 Hlakola 2022 — Bolaodi ba Meedi ba Ditshebeletso tsa Lekgetho tsa Afrika
Borwa (SARS) di bile le diketsahalo tse tharo tsa dikgapo tsa disebediswa tse
fetolelang dikgase tse kotsi mmoho le phoshwana ho tswa bohareng ba sefoteledi se
ka sehloohong (core of a catalytic converter); tsa boleng ba R21-million mane
Boemafonaneng ba Matjhaba ba OR Tambo. Phoshwana e tswang sefoteleding sena
se ka sehloohong ke yona e nang le kabelo mofuteng wa morao tjena wa

sethethefatsi.

Ntja e fofonelang ya Bolaodi ba Meedi e kgaoleditse megegeko ena e meraro ya boima

ba 2 649kg e neng e leba mane Dubai, United Kingdom le Jordan.

Difetoledi tsena tsa dikgase tse kotsi mmoho le phoshwana ena e tswang bohareng
ba tsona di ne di patilwe ka hara ditonka tsa tshepe le mekotleng. Boha ditshwantsho
tse hoketsweng.

Sefetoledi sa kgase se kentse dimetale tse kang palladium, rhodium, polatinamo le
kgauta. Ka ho ghibidisa tsena motho o kgona ho fumana dimetale tsena mme di ka

sebedisetswa ho etsa mabenyane, dikarolo tsa makoloi mmoho le dibetsa.

Bohare ba sefetoledi sa kgase e leng sona se thibelang ho tswa ha dikgase tse kotsi
bo ka kgojwa hore bo qgetelle bo le phoshwana mme e sebedisetswe ho etsa
sethetehfatsi se kotsi. Sena se bakile hore ho be le boshodu bo boholo ba difetoledi

tsena tsa dikgase dinaheng tse ding.

Mogegeko ona o ne o tsebahaditswe e le ho bitswang Ceramic Catalyst Sample.
Ditshebeletso tsa Sepolesa sa Afrika Borwa le Bolaodi ba Diphuputso tsa Ditlolo tsa
Molao tse itthommeng pele (HAWKS) ba ile ba tsebiswa ka dithoto tsena mme tsa

nehelwa ho bona hore ho etswe diphuputso tse ding.

Khomishenara ya SARS Edward Kieswetter o thoholeditse bahlanka ba Bolaodi ba
Meedi ba yuniti ya dintja tse fofonelang ka boitelo ba bona ba ho thibela kgwebisano
ka tse seng molaong tseo getellong di ka sebedisetswang ho etsa dibetsa le
dithethefatsi.



“‘Dikgapo tsena ke sesupo sa boitelo le boitlamo boo bahlanka ba Bolaodi ba Meedi
ba nang le bona ho fedisa ka hohlehohle kgwebisano ka dintho tse seng molaong le

tse kotsi,” ho rialo Mong. Kieswetter.

Ho fumana lesedi le fetang lena, ka kopo ikopanye le SarsMedia@sars.qov.za

